
Հիմք ընդունելով «Ազգային ժողովիկանոնակարգ» սահմանադրական օրենքի 77-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հավանություն տալ «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (Պ-486-25.02.2020-ԱՍ-011/0) վերաբերյալ Հայաստանի Հանրապետության կառավարության առաջարկություններին: 
2. Հայաստանի Հանրապետության կառավարության առաջարկությունները սահմանված կարգով ներկայացնել Հայաստանի Հանրապետության Ազգային ժողովի աշխատակազմ:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
       ՎԱՐՉԱՊԵՏ						Ն. ՓԱՇԻՆՅԱՆ

	   2020թ. մարտի
	        Երևան



«ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵ-ՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ-ՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ-ԹՅԱՆ ՕՐԵՆՔԻ ՆԱԽԱԳԾԻ (Պ-486-25.02.2020-ԱՍ-011/0) ՎԵՐԱ-ԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԸ


«Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ նախագիծ). 
1) 1-ին հոդվածով առաջարկվում է հնարավորություն տալ ծնողին միանվագ ստանալ երրորդ և հաջորդ երեխայի ծննդյան միանվագ նպաստի՝ որպես ընտանեկան դրամագլուխ վճարվող մասը (երրորդ և չորրորդ երեխայի դեպքում՝ 1 մլն դրամից 500 հազ դրամը, իսկ հինգերորդ և հաջորդ երեխայի դեպքում՝  1,5 մլն դրամից 1 մլն դրամը),
2) 2-րդ հոդվածով առաջարկվում է խնամքի նպաստ նշանակել նաև չաշխատող ծնողին` մինչև երեխայի մեկ տարեկանը լրանալը:
Այդ կապակցությամբ Հայաստանի Հանրապետության կառավարությունը. հայտնում է.
1) 1-ին առաջարկության վերաբերյալ. 
Ընտանեկան դրամագլուխը ներդրվել է 2014 թվականից։ Ընդ որում, ընտանեկան դրամագլխի ծախսման ուղղություններն անընդհատ փոփոխվել են և որպես կանոն՝ ընդլայնվել։
Հարկ է նկատի ունենալ, որ ի լրումն այլ ուղղությունների, 2016 թվականի մարտ ամսից սահմանվեց, որ ծնողն իրավունք ունի տնօրինել ընտանեկան դրամագլուխը ամսական 25000 դրամի չափով ցանկացած բանկային հաշվի փոխանցելու միջոցով՝ երեխայի մեկ տարին լրանալու դեպքում։
2018 թվականի դեկտեմբեր ամսից վերացվեց երեխայի մեկ տարին լրանալու պահանջը, իսկ  ամսական տնօրինվող գումարը սահմանվեց 50000 դրամի չափով։
Հարկ է նկատի ունենալ, որ 2014-2019 թթ. որպես ընտանեկան դրամագլուխ, ավելի քան 46400 երեխայի ծննդյան կապակցությամբ վճարվել է ավելի քան 24 մլրդ դրամ (երրորդ և չորրորդ երեխայի ավելի քան 44500 ծննդյան կապակցությամբ 22,2 մլրդ դրամ, հինգերորդ և հաջորդ ավելի քան 1800 երեխայի ծննդյան կապակցությամբ 1,8 մլրդ. դրամ)։
Ընտանեկան դրամագլխի ծախսը առ 01.01.2020 թ. կազմել է ավելի քան 19,7 մլրդ դրամ, ընդ որում, Ընտանեկան դրամագլխի ծախսը ըստ տարիների կազմել է.
2015 թ.՝ ավելի քան 550 մլն դրամ,
2016 թ.՝ ավելի քան 1,9 մլրդ դրամ,
2017 թ.՝ շուրջ 3,6 մլրդ դրամ,
2018 թ.՝ ավելի քան 4,5 մլրդ դրամ,
2019 թ.՝ ավելի քան 9,1 մլրդ դրամ։
Ընտանեկան դրամագլխի ծախսը գրեթե ամբողջությամբ (2019 թ.՝ 9,04 մլրդ դրամ կամ 98,7 %) կազմում է բանկային հաշվի փոխանցելու միջոցով տնօրինվող գումարը։
Հարկ է նկատի ունենալ, որ վերը նշված թվերի աճի տեմպերը համահունչ են բանկային հաշվի փոխանցելու միջոցով Ընտանեկան դրամագլուխը տնօրինելու իրավունք ձեռք բերած ծնողների թվի աճին: 2019 թվականի ցուցանիշը վկայում է, որ գործնականում գրեթե բոլոր ծնողներն օգտվում են բանկային հաշվի փոխանցելու միջոցով Ընտանեկան դրամագլուխը տնօրինելու իրավունքից։ Ըստ էության, Ընտանեկան դրամագլուխը վերածվել է պարբերական նպաստի և չի կատարում իր հիմնական գործառույթը՝ աջակցել ընտանիքի «կապիտալ» ծախսերին (ուսման վարձ, հիպոթեկային և գյուղատնտեսական վարկերի մարում, առանձին բնակավայրերում անշարժ գույքի ձեռքբերում և այլն)։
Հաշվի առնելով վերը նշվածը՝ Հայաստանի Հանրապետության կառավարությունը սկզբունքորեն ընդունելի է համարում նախագծի 1-ին հոդվածով առաջարկվող մոտեցումը։
Միաժամանակ, հարկ է նկատի ունենալ, որ ընտանեկան դրամագլխի համակարգի սպասարկումը ենթադրում է մեծածավալ վարչարարություն՝ հաշվի առնելով այն հանգամանքը, որ ընտանեկան դրամագլուխը տնօրինելու իրավունք ունեցող անձանց շրջանակը անընդհատ փոփոխվում է։ Ըստ այդմ, առաջարկում ենք՝ վերացնել ընտանեկան դրամագլխի ինստիտուտը՝ երրորդ և հաջորդ երեխայի ծննդյան միանվագ նպաստն ամբողջությամբ ուղղակիորեն վճարելով ծնողին։
Այս հիմնավորմամբ առաջարկում ենք ուժը կորցրած ճանաչել «Պետական նպաստ-ների մասին» օրենքի 25-րդ հոդվածի 7-րդ և 8-րդ մասերը, ինչպես նաև 26-րդ հոդվածը:
Միաժամանակ, առաջարկում ենք նախագծով հստակեցնել արդեն իսկ որպես ընտանեկան դրամագլուխ վճարված գումարները բանկերից միանվագ ստանալու իրավունքը։
2) 2-րդ առաջարկության վերաբերյալ.
Տեղեկացնում ենք, որ Հայաստանի Հանրապետության կառավարությունում շրջանա-ռության մեջ է գտնվում «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագիծը, որի համաձայն՝ գյուղական բնակավայրի հասցեով առնվազն մեկ տարի անընդմեջ հաշվառված ծնողին, անկախ խնամքի արձակուրդում գտնվելու (աշխատելու) հանգամանքից, տրվելու է խնամքի նպաստ` մինչև երեխայի երկու տարեկանը լրանալը: Այս նախագիծը տարածվելու է այն դեպքերի վրա, երբ երեխան ծնվել է 2020 թվականի հուլիսի 1-ին կամ դրանից հետո:
Սա նշանակում է, որ գյուղաբնակ ծնողներներին վերաբերվող օրենսդրական փոփո-խություններն ընդունվելու դեպքում, նախագծի 2-րդ հոդվածով առաջարկվող փոփոխու-թյունը տարածվելու է միայն քաղաքային բնակավայրերում բնակվող չաշխատող անձանց վրա:
2021-2023 թթ. ժամանակահատվածի համար կանխատեսվում է, որ տարեկան շուրջ 27000 անձի նշանակվելու է չաշխատող անձի մայրության նպաստ: Խնամքի նպաստի չափերն են` 2021 թ. համար` 27500 դրամ, 2022 թ. համար` 28500 դրամ, 2023 թ. համար` 29500 դրամ:
Կանխատեսվում է նաև, որ տարեկան շուրջ 12000 գյուղաբնակ չաշխատող անձի կնշանակվի խնամքի նպաստ:
Ըստ այդմ, նախագիծն ընդունվելու դեպքում տարեկան առնվազն 15000 անձի (27000-12000) պետք է նշանակվի և վճարվի խնամքի նպաստ: Ընդ որում, խնամքի նպաստի չափը ամսական 27500 դրամի հաշվարկով  կպահանջվի պետական բյուջեից հատկացնել 4,9 մլրդ դրամ (15000 x 27500 դրամ x 12 ամիս):  
Չնայած, որ համապատասխան միջոցներ նախատեսված չեն, այդուհանդերձ Հայաստանի Հանրապետության կառավարությանում շրջանառվող նախագծի շրջանակներում կքննարկվի միջոցների տրամադրման հնարավորության հարցը:
[bookmark: _GoBack]Հիմք ընդունելով վերագրյալը, առաջարկում ենք այս փուլում ձեռնպահ մնալ նախագծի երկրորդ հոդվածով առաջարկվող փոփոխությունից։
Ամփոփելով վերը նշվածը, Հայաստանի Հանրապետության կառավարությունը ներկայացնում է օրենքի նախագծի իր համար ընդունելի տարբերակը (կցվում է)։
Միաժամանակ հայտնում ենք, որ նախագծի ընդունման դեպքում եռամսյա ժամկետում անհրաժեշտ համապատասխան փոփոխությունները կկատարվեն Հայաստանի Հանրապե-տության կաառավարության 2014 թվականի մարտի 6-ի N 275-Ն, 2015թ. դեկտեմբերի 29-ի թիվ 1566-Ն որոշումների մեջ:



ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՊԵՏԱԿԱՆՆ ՊԱՍՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Պետական նպաստների մասին» Հայաստանի Հանրապետու-թյան 2013 թվականի դեկտեմբերի 12-ի ՀՕ-154-Ն օրենքի (այսուհետ` Օրենք) 25-րդ հոդվածի 7-րդ, 8-րդ մասերը, ինչպես նաև 26-րդ հոդվածը ուժը կորցրած ճանաչել:
Հոդված 2. Uույն oրենքն ուժի մեջ է մտնում պաշտոնական հրապարակմանը հաջորդող օրվանից և տարածվում է այն դեպքերի վրա, երբ երեխայի ծննդյան միանվագ նպաստ նշանակելու դիմումը ներկայացվել է 2020 թվականի հուլիսի 1-ին և դրանից հետո։
Հոդված 3. Մինչև սույն օրենքն ուժի մեջ մտնելը սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ ընտանեկան դրամագլխի սպասարկման պայմանագիր կնքած բանկում նոր ծնված երեխայի անվամբ բացված հատուկ հաշվին  մուտքագրված գումարները (մնացորդները) ընտանեկան դրամագլուխը տնօրինելու իրավունք ունեցող անձի դիմումի հիման վրակարող են տնօրինվել նաև միանվագ կարգով:










ԵԶՐԱԿԱՑՈՒԹՅՈՒՆ
«Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի` պետական բյուջեի եկամուտների էական նվազեցման կամ ծախսերի ավելացման վերաբերյալ


Նախագծով նախատեսվում է կարգավորել ընտանեկան դրամագլխի կանխիկացման, ինչպես նաև մինչև երկու տարեկան երեխայի խնամքի նպաստի իրավունքի ընդլայնման հետ կապված հարաբերություններ:
Հաշվի առնելով վերոգրյալը՝ Նախագծի ընդունումը (2-րդ հոդվածի) ենթադրում է ՀՀ պետական բյուջեի ծախսերի ավելացում, որի չափը որոշել հնարավոր չէ համապատասխան տեղեկատվության բացակայությամբ պայմանավորված: 
Նկատի ունենալով, որ ՀՀ հարկային օրենսգրքի համաձայն՝ ՀՀ օրենսդրության համաձայն ստացվող նպաստների գումարները եկամտային հարկով հարկման բազան որոշելու նպատակով համարվում են նվազեցվող եկամուտներ՝ Նախագծի ընդունումը չի հանգեցնի ՀՀ պետական բյուջեի եկամուտների նվազեցման:

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԱԶԳԱՅԻՆ   ԺՈՂՈՎԻ   ՆԱԽԱԳԱՀ


    25 փետրվարի  2020թ.




      Հայաստանի Հանրապետության Ազգային ժողովի պատգամավոր Միքայել Մելքումյանի կողմից օրենսդրական նախաձեռնության կարգով ներկայացված «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի քննարկման համար գլխադասային նշանակել Առողջապահության և սոցիալական հարցերի մշտական հանձնաժողովը:






                                                         ԱՐԱՐԱՏ ՄԻՐԶՈՅԱՆ











ՆԱԽԱԳԻԾ
Պ-486-25.02.2020-ԱՍ-011/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՊԵՏԱԿԱՆ ՆՊԱՍՏՆԵՐԻՄ ԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Պետական նպաստների մասին» 2013 թվականիդեկտեմբերի 12-իՀՕ-154-Ն օրենքի (այսուհետ՝ օրենք) 26-րդ հոդվածի 3-րդ մասը շարադրել նոր խմբագրությամբ. 
«3. Ընտանեկան դրամագլուխը մինչեւ երեխայի (որի անվամբ բացված է պետական աջակցության հաշիվը, այսուհետ՝ հաշվետեր) 18 տարին լրանալը տնօրինում է երեխայի հետ նույն բնակության վայրում բնակվող (հաշվառված) օրինական ներկայացուցիչը (ծնողը, խնամակալը, որդեգրողը)՝ Հայաստանի Հանրապետության կառավարության սահմանած պայմաններով եւ կարգով անկանխիկ վճարումներ կատարելու նպատակով, բացառությամբ այն դեպքի, երբ առկա է պետական աջակցության հաշվից դրամագլուխն ամբողջությամբ եւ կանխիկ ստանալու վերաբերյալ երեխայի օրինական ներկայացուցչի գրավոր դիմումը:»: 
Հոդված 2. Օրենքի 27-րդ հոդվածի 1-ին մասը շարադրել նոր խմբագրությամբ. 
«1. Մինչեւ երկու տարեկան երեխայի խնամքի նպաստի (այսուհետ` խնամքի նպաստ) իրավունք ունեն երեխայի` Հայաստանի Հանրապետության աշխատանքային օրենսգրքով սահմանված կարգով մինչեւ երեք տարեկան երեխայի խնամքի արձակուրդում (այսուհետ` խնամքի արձակուրդ) գտնվող ծնողը, որդեգրողը կամ խնամակալը (այսուհետ` ծնող) մինչեւ երեխայի երկու տարեկանը լրանալը, ինչպես նաեւ երեխայի ծնողը, եթե երեխայի խնամքի նպաստի համար դիմելու օրվա դրությամբ առնվազն մեկ տարի անընդմեջ հաշվառված է Հայաստանի Հանրապետությունում բնակության վայրի հասցեով, եւ նոր ծնված երեխայի ծննդի պետական գրանցումն իրականացրել է Հայաստանի Հանրապետության իրավասու մարմինը մինչեւ երեխայի մեկ տարեկանը լրանալը:»: 
Հոդված 3. Սույն օրենքն ուժի մեջ է մտնում 2021 թվականի հունվարի 1-ից: 







ՀԻՄՆԱՎՈՐՈՒՄ
«ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ
Պետական նպաստների մասին օրենքով, ինչպես նաեւ կառավարության համապատասխան որոշմամբ սահմանված ընտանեկան դրամագլխի տնօրինման ներկա կարգավորումներով՝ երրորդ եւ հաջորդ երեխաների ծնվելու դեպքում երեխայի ծննդյան միանվագ նպաստի մի մասը փոխանցվում է համապատասխան բանկային հաշվին, որից մինչեւ երեխայի՝ 18 տարին լրանալը երեխայի օրինական ներկայացուցչին հնարավորություն է տրվում ամսական 50 հազար դրամի չափով կանխիկ ելքագրումներ կատարել: Դրա արդյունքում առկա դրամագլուխը փաստացի կանխիկացվում է հաշված ամիսների ընթացքում: 
Նախագծով առաջարկվում է երեխայի օրինական ներկայացուցչի գրավոր դիմումի առկայության դեպքում՝ այդ գումարը միանգամից եւ ամբողջությամբ տրամադրել կանխիկ եղանակով: 
Նախագծի երկրորդ հոդվածով առաջարկվում է երեխայի խնամքի նպաստի իրավունք տրամադրել նաեւ չաշխատողծնողին՝ մինչեւ երեխայի մեկ տարին լրանալը: 
Նախագծի ընդունումը պայմանավորված է նշված աջակցության գործիքների միջոցով Հայաստանի Հանրապետությունում ծնելիության մակարդակի բարձրացման անհրաժեշտությամբ: 











ՀՀ ՕՐԵՆՔԸ ՊԵՏԱԿԱՆ ՆՊԱՍՏՆԵՐԻ ՄԱՍԻՆ

	Հոդված 26.
	Ընտանեկան դրամագլուխը (կապիտալը)


 
1. Ընտանեկան դրամագլուխը պետական աջակցության հաշվին առկա միջոցներն են: 
2. Ընտանեկան դրամագլուխը ձևավորվում է՝
1) երրորդ և հաջորդ երեխայի ծնվելու դեպքում տրվող՝ երեխայի ծննդյան միանվագ նպաստի՝ պետական աջակցության հաշվին փոխանցած միջոցներից. 
2) պետական աջակցության հաշվին առկա միջոցների դիմաց հաշվեգրվող տոկոսներից.
3) պետական աջակցության հաշիվ մուտքագրված օրենքով չարգելված այլ մուտքերից:
3. Ընտանեկան դրամագլուխը մինչև երեխայի (որի անվամբ բացված է պետական աջակցության հաշիվը, այսուհետ՝ հաշվետեր) 18 տարին լրանալը տնօրինում է երեխայի հետ նույն բնակության վայրում բնակվող (հաշվառված) օրինական ներկայացուցիչը (ծնողը, խնամակալը, որդեգրողը)՝ բացառապես Հայաստանի Հանրապետության կառավարության սահմանած պայմաններով և կարգով անկանխիկ վճարումներ կատարելու նպատակով:
3. Ընտանեկան դրամագլուխը մինչեւ երեխայի (որի անվամբ բացված է պետական աջակցության հաշիվը, այսուհետ՝ հաշվետեր) 18 տարին լրանալը տնօրինում է երեխայի հետ նույն բնակության վայրում բնակվող (հաշվառված) օրինական ներկայացուցիչը (ծնողը, խնամակալը, որդեգրողը)՝ Հայաստանի Հանրապետության կառավարության սահմանած պայմաններով եւ կարգով անկանխիկ վճարումներ կատարելու նպատակով, բացառությամբ այն դեպքի, երբ առկա է պետական աջակցության հաշվից դրամագլուխն ամբողջությամբ եւ կանխիկ ստանալու վերաբերյալ երեխայի օրինական ներկայացուցչի գրավոր դիմումը:
4. Սույն հոդվածի 3-րդ մասով սահմանված՝ օրինական ներկայացուցչի (ծնողի, խնամակալի, որդեգրողի) ընտանեկան դրամագլուխը տնօրինելու իրավունքը դադարում է համապատասխան հանգամանքը ծագելու օրվան հաջորդող օրվանից, եթե՝
1) ընտանեկան դրամագլուխը տնօրինելու իրավունք ունեցող անձը մահացել է կամ դատական կարգով ճանաչվել է մահացած կամ անհայտ բացակայող կամ անգործունակ կամ սահմանափակ գործունակ կամ զրկվել է ծնողական իրավունքներից, կամ սահմանափակվել են նրա ծնողական իրավունքները, կամ
2) հաշվետերը կամ սույն օրենքի 24-րդ հոդվածի 4-րդ մասում նշված երեխաներից մեկը տեղավորվել է բնակչության սոցիալական պաշտպանության կազմակերպությունում (մանկատանը) կամ ձեռք է բերել առանց ծնողական խնամքի մնացած երեխայի կարգավիճակ, կամ
3) լրացել է հաշվետիրոջ 18 տարին, կամ
4) վերացել են սույն հոդվածի 3-րդ մասով սահմանված այն հանգամանքները, որոնց հիման վրա անձը ձեռք է բերել ընտանեկան դրամագլուխը տնօրինելու իրավունք, կամ
5) ներկայացվել է ընտանեկան դրամագլուխը տնօրինելու իրավունք ունեցող անձի` նոտարական կարգով վավերացված համաձայնությունը` ընտանեկան դրամագլուխը հաշվետիրոջ հետ Հայաստանի Հանրապետությունում նույն բնակության վայրում բնակվող (հաշվառված) մյուս ծնողի կողմից տնօրինելու վերաբերյալ:
5. Հաշվետերն իրավունք ունի առանց սահմանափակումների տնօրինելու ընտանեկան դրամագլուխը 18 տարին լրանալուց հետո:
6. Ընտանեկան դրամագլուխը տնօրինելու (պետական աջակցության հաշվից անկանխիկ վճարումներ կատարելու) համար դիմելու կարգը, անհրաժեշտ փաստաթղթերի ցանկը, պետական աջակցության հաշիվը բացելու, հաշվետիրոջ մահվան դեպքում ընտանեկան դրամագլուխը տնօրինելու կարգը սահմանում է Հայաստանի Հանրապետության կառավարությունը: 
7. Ընտանեկան դրամագլուխը Հայաստանի Հանրապետության օրենսդրության խախտմամբ տնօրինվելու դեպքում պետական աջակցության հաշվից ելքագրված միջոցները ենթակա են բռնագանձման դրանք տնօրինելու համար դիմում ներկայացրած անձից:
8. Ընտանեկան դրամագլուխը չի կարող բռնագանձվել (պետական աջակցության հաշվի վրա արգելանք չի կարող կիրառվել) մինչև հաշվետիրոջ 18 տարին լրանալը:
9. Ընտանեկան դրամագլուխը երաշխավորվում է «Ֆիզիկական անձանց բանկային ավանդների հատուցումը երաշխավորելու մասին» Հայաստանի Հանրապետության օրենքով սահմանված կարգով:
(26-րդ հոդվածը փոփ. 01.12.14 ՀՕ-207-Ն, խմբ. 16.12.16 ՀՕ-223-Ն)
 
 
	Հոդված 27.
	Մինչև երկու տարեկան երեխայի խնամքի նպաստի իրավունքը 


 
1. Մինչև երկու տարեկան երեխայի խնամքի նպաստի (այսուհետ` խնամքի նպաստ) իրավունք ունեն երեխայի` Հայաստանի Հանրապետության աշխատանքային օրենսգրքով սահմանված կարգով մինչև երեք տարեկան երեխայի խնամքի արձակուրդում (այսուհետ` խնամքի արձակուրդ) գտնվող ծնողը, որդեգրողը կամ խնամակալը (այսուհետ` ծնող) մինչև երեխայի երկու տարեկանը լրանալը:
1. Մինչեւ երկու տարեկան երեխայի խնամքի նպաստի (այսուհետ` խնամքի նպաստ) իրավունք ունեն երեխայի` Հայաստանի Հանրապետության աշխատանքային օրենսգրքով սահմանված կարգով մինչեւ երեք տարեկան երեխայի խնամքի արձակուրդում (այսուհետ` խնամքի արձակուրդ) գտնվող ծնողը, որդեգրողը կամ խնամակալը (այսուհետ` ծնող) մինչեւ երեխայի երկու տարեկանը լրանալը, ինչպես նաեւ երեխայի ծնողը, եթե երեխայի խնամքի նպաստի համար դիմելու օրվա դրությամբ առնվազն մեկ տարի անընդմեջ հաշվառված է Հայաստանի Հանրապետությունում բնակության վայրի հասցեով, եւ նոր ծնված երեխայի ծննդի պետական գրանցումն իրականացրել է Հայաստանի Հանրապետության իրավասու մարմինը մինչեւ երեխայի մեկ տարեկանը լրանալը:
2. Խնամքի նպաստը նշանակվում և վճարվում է, եթե ծնողը և երեխան Հայաստանի Հանրապետության բնակչության պետական ռեգիստրում հաշվառված են Հայաստանի Հանրապետությունում բնակության վայրի հասցեով և խնամքի նպաստի համար դիմելու օրվա դրությամբ գտնվում են Հայաստանի Հանրապետությունում: 
3. Եթե ծնողը խնամքի տակ ունի մեկից ավելի մինչև երկու տարեկան երեխա, ապա խնամքի նպաստը նշանակվում և վճարվում է յուրաքանչյուր երեխայի համար: 
4. Սույն օրենքի 27-րդ, 28-րդ, 28.1-ին հոդվածների դրույթները չեն տարածվում միկրոձեռնարկատիրության վարձու աշխատողների (մինչև 2020 թվականի հունվարի 1-ը ընտանեկան ձեռնարկատիրության մեջ ներգրավված` վարձու աշխատող հանդիսացող ընտանիքի անդամների) վրա: 
5. Խնամքի նպաստ նշանակելու համար հիմք են հանդիսանում «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքով սահմանված տեղեկատվականբազայիտվյալներըծնողի՝խնամքիարձակուրդումգտնվելուվերաբերյալ: ԾնողինվերաբերողտեղեկատվությունըՀայաստանիՀանրապետությանօրենսդրությամբորպեսսահմանափակօգտագործմանենթակատեղեկատվությունսահմանված լինելու դեպքում խնամքի նպաստ նշանակելու առանձնահատկությունները սահմանում է Հայաստանի Հանրապետության կառավարությունը:
(27-րդ հոդվածը լրաց., փոփ. 16.12.16 ՀՕ-223-Ն, լրաց. 21.12.17 ՀՕ-288-Ն, խմբ. 25.06.19 ՀՕ-79-Ն)
 
	Հոդված 25.
	Երեխայի ծննդյան միանվագ նպաստ նշանակելը և վճարելը


 
1. Երեխայի ծննդյան միանվագ նպաստ նշանակելու (երեխայի ծննդյան միանվագ նպաստ ստանալու իրավունք ձեռք բերելու) համար տարածքային կենտրոն են ներկայացվում դիմումը և անհրաժեշտ փաստաթղթերը: 
2. Երեխայի ծննդյան միանվագ նպաստ նշանակելու դիմումում ներառվող տվյալների կազմն ու բովանդակությունը, երեխայի ծննդյան միանվագ նպաստ նշանակելու համար անհրաժեշտ փաստաթղթերի ցանկը (այդ թվում՝ երեխայի կարգաթիվը որոշելու համար անհրաժեշտ) սահմանում է Հայաստանի Հանրապետության կառավարությունը:
3. Երեխայի ծննդյան միանվագ նպաստ նշանակելիս նոր ծնված երեխայի, նոր ծնված երեխայի ծնողների մյուս երեխաների և զավակների բնակության (հաշվառման) վայրը որոշվում է բնակչության պետական ռեգիստրում առկա տվյալների հիման վրա:
4. Տարածքային կենտրոնը 10 աշխատանքային օրվա ընթացքում ճշտում է ներկայացված տվյալների հավաստիությունը և որոշում է ընդունում՝ նշանակել երեխայի ծննդյան միանվագ նպաստ կամ մերժել նպաստի նշանակումը: Երեխայի ծննդյան միանվագ նպաստի նշանակումը մերժելու դեպքում հինգ աշխատանքային օրվա ընթացքում այդ մասին գրավոր ծանուցվում է դիմողը: 
5. Տարածքային կենտրոնը մերժում է նպաստ նշանակելը, եթե նոր ծնված երեխայի ծնողը չունի երեխայի ծննդյան միանվագ նպաստի իրավունք, կամ դիմումին կից չեն ներկայացվել անհրաժեշտ փաստաթղթերը (տվյալները):
6. Երեխայի ծննդյան միանվագ նպաստը վճարելու ամսվան հաջորդող 12 ամսվա ընթացքում նոր ծնված երեխայի, նոր ծնված երեխայի հերթական կարգաթիվը որոշելու համար հաշվի առնված երեխաներին՝ բնակչության սոցիալական պաշտպանության հաստատություն (մանկատուն) տեղավորելու կամ այդ երեխաների՝ առանց ծնողական խնամքի մնացած երեխայի կարգավիճակ ձեռք բերելու, այլ անձի կողմից որդեգրվելու դեպքում վճարված նպաստը ենթակա է բռնագանձման նպաստը ստացողից, բացառությամբ Հայաստանի Հանրապետության կառավարության սահմանած դեպքերի:
7. Երրորդ և հաջորդ երեխայի ծնվելու դեպքում (եթե երեխայի ծննդյան միանվագ նպաստը նշանակվում է ընտանիքում ծնված երրորդ և հաջորդ երեխայի համար սահմանված չափով) երեխայի ծննդյան միանվագ նպաստի մի մասը վճարվում է սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ ընտանեկան դրամագլխի սպասարկման պայմանագիր կնքած բանկում նոր ծնված երեխայի անվամբ բացված հատուկ հաշվին (այսուհետ՝ պետական աջակցության հաշիվ) մուտքագրելու միջոցով: Ընտանեկան դրամագլխի սպասարկման պայմանագրի օրինակելի ձևը սահմանում է Հայաստանի Հանրապետության կառավարությունը:
8. Երեխայի ծննդյան միանվագ նպաստի՝ պետական աջակցության հաշվին մուտքագրվող չափը սահմանում է Հայաստանի Հանրապետության կառավարությունը:
(25-րդ հոդվածը լրաց. 01.12.14 ՀՕ-207-Ն, փոփ., խմբ. 24.11.15 ՀՕ-144-Ն)

